
ᓄᓇᕗᒻᒥ ᐃᑲᔪᖅᐸᑦᑐᑦ ᐊᑭᓕᖅᓱᖅᑕᐅᒐᑎᒃ ᐃᓕᓴᕆᔭᐅᔾᔪᑎᑖᖅᑐᑦ ᓇᓗᓇᐃᖅᑕᐅᔪᑦ 

 

ᐃᖃᓗᐃᑦ, ᓄᓇᕗᑦ (ᐃᐳᕈ 28, 2006) - ᓗᐃ ᑕᐹᕐᔪᒃ, ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᐅᓪᓗᒥ 
ᓴᖅᑭᖅᓯᖅᑲᐅᔪᖅ ᑕᕝᕙᓂ ᐊᕐᕌᒍᒥ ᓄᓇᕗᒻᒥ ᐃᑲᔪᖅᐸᑦᑐᑦ ᐊᑭᓕᖅᓱᖅᑕᐅᒐᑎᒃ ᐃᓕᓴᕆᔭᐅᔾᔪᑎᖏᓐᓂᒃ 
ᐊᑦᓱᕈᖃᑕᐅᓯᒪᔪᓄᑦ ᐊᒻᒪᓗ ᐃᑲᔪᕐᓂᖃᕈᒪᑦᓯᐊᖅᓯᒪᔪᓄᑦ ᓄᓇᒥᓐᓂ. 
 

“ᐃᑲᔪᖅᐸᑦᑐᑦ ᐊᑭᓕᖅᓱᖅᑕᐅᒐᑎᒃ ᓄᓇᕗᒻᒥᒃ ᐃᓅᓯᖃᑦᓯᐊᕐᕕᑦᓴᐅᑎᑦᓯᕙᑦᑐᑦ. ᓇᒻᒥᓂᖅ ᑐᓂᓯᒪᕙᑦᑐᑦ ᐊᒻᒪᓗ 
ᐊᑑᑎᖃᖅᑐᑎᒃ ᐱᔪᓐᓇᕐᓂᕐᒥᓂᒃ ᐊᑭᖃᙱᑦᑐᒥᒃ ᐊᒻᒪᓗ ᑐᒃᓯᕋᖃᑦᑕᕋᑎᒃ ᐊᑭᓕᖅᑕᐅᔾᔪᑎᑦᓴᒥᓂᒃ,” 
ᐅᖃᖅᓯᒪᔪᖅ ᒥᓂᔅᑕ ᑕᐹᕐᔪᒃ. “ᓄᓇᕗᒻᒥ ᐃᑲᔪᖅᐸᑦᑐᓄᑦ ᐊᑭᓕᖅᓱᖅᑕᐅᒐᑎᒃ ᑐᓂᓯᖃᑦᑕᕐᓂᒃᑯᑦ 
ᐃᓕᓴᖅᓯᒍᒪᒐᑦᑕ ᐊᑦᓱᕈᕐᓂᕆᕙᑦᑕᖏᓐᓂᒃ ᑕᒪᒃᑯᐊ ᐱᓕᕆᔪᒻᒪᕆᐅᕙᑦᑐᑦ ᑐᓂᔭᐅᔪᑦ ᐊᒻᒪᓗ ᐊᒥᓱᐊᓗᐃᑦ 
ᐃᑲᔪᖅᐸᑦᑐᑦ ᐊᑭᓕᖅᓱᖅᑕᐅᒐᑎᒃ ᐊᕕᑦᑐᖅᓯᒪᕕᑦᑎᓐᓂ. ᑕᕝᕙᑐᖅ ᑕᒪᓐᓇ ᑲᔪᓯᒍᑕᐅᓂᐊᖅᑯᖅ 
ᐊᔭᐅᖅᑐᐃᒋᐊᕈᑎᐅᓗᓂ ᓄᓇᕗᒻᒥᐅᓕᒫᓂᒃ ᐃᓚᐅᖃᑕᐅᖃᑦᑕᓕᕐᓗᑎᒃ ᐃᑲᔪᖃᑦᑕᓂᕐᒧᑦ ᐊᑭᓕᖅᓱᖅᑕᐅᒐᑎᒃ. 
 

7 ᐃᓕᓴᕆᔭᐅᔾᔪᑏᑦ ᑐᓂᐅᖅᑲᖅᑕᐅᓚᐅᖅᑐᑦ ᐃᑲᔪᖅᐸᑦᑐᓄᑦ ᐊᑭᓕᖅᓱᖅᑕᐅᒐᑎᒃ ᓄᓇᕗᒻᒥ. 
ᑐᓂᐅᖅᑲᖅᑕᐅᖃᑦᑕᓚᐅᖅᑐᑦ ᐃᓕᓴᕆᔭᐅᔪᑦ ᕗᕈᐱᓱ ᐃᓐᒥ, ᐃᖃᓗᓐᓂ. 
 

ᒪᕐᕉᒃ ᑐᓂᔭᐅᓚᐅᖅᑑᒃ ᐅᖅᓱᖅᑑᒥᐅᑖᒃ ᓴᒧ ᑕᒃᑭᕈᖅ ᐊᒻᒪᓗ ᐹᓪ ᐃᑯᐊᓪᓚᖅ ᑲᑎᒪᔨᐅᖃᑕᐅᔫᒃ ᓄᓇᖓᓐᓂ 
ᐱᙳᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂ. ᐹᓪ ᐊᑯᓂᐊᓗᒃ ᐃᓚᐅᖃᑕᐅᓯᒪᔪᖅ ᑲᑎᒪᔨᐅᖃᑕᐅᓯᒪᓪᓗᓂ ᐊᕐᕌᒍᐃᑦ 
30 ᐅᖓᑖᓄᑦ ᐊᒻᒪᓗ ᓴᒧ ᐃᑲᔪᖃᑦᑕᕐᒥᔪᖅ ᐊᓯᖏᓐᓂ ᓄᓇᓕᓐᓂ ᑲᑎᒪᔨᕋᓛᓂ. 
 

ᐱᐊᓐ ᐅᕼᐊᕋ ᐊᒻᒪᓗ ᐹᐱ-ᔫ ᒍᕈᕗ ᑕᒪᒃᑮᒃ ᐃᖃᓗᑦᑑᑦᑎᐊᕐᒥᐅᑖᒃ ᑐᓂᔭᐅᓚᐅᓯᒪᒻᒥᔫᒃ ᐃᓕᓴᕆᔭᐅᔾᔪᑎᒥᒃ 
ᑕᖃᔫᔮᕈᓐᓇᕋᑎᒃ ᐊᑦᓱᕉᑎᖃᖅᐸᓐᓂᖏᓐᓄᑦ ᐱᙳᐊᖅᑐᓕᕆᓂᕐᒧᑦ. ᐱᐊᓐ ᑲᒪᔨ ᕼᐊᑭᖅᑎᓂᒃ ᖁᑦᑎᓐᓂᓕᕇᓂᒃ 
Atom, Peewee ᐊᒻᒪᓗ Midget. ᑮᓇᐅᔭᓂᒃ ᐱᕈᖅᓴᐃᕙᒻᒥᔪᖅ ᐃᖃᓗᑦᑑᑦᑎᐊᕐᒥ ᐱᙳᐊᖅᑏᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑐᑭᒧᐊᖅᑎᑦᓯᕙᑦᑐᓂ ᑐᓂᓯᑐᐃᓐᓇᕈᒪᔪᓂᒃ ᕼᐊᑭᖅᑐᖅᓯᐅᑎᓂᒃ. ᐹᐱ-ᔫ 
ᑲᒪᔨᐅᕙᒻᒥᔪᖅ ᕼᐊᑭᖅᑎᓂᒃ. ᖄᒃᑲᓐᓂᖓᒍᑦ ᐃᑲᔪᕈᓐᓇᖅᓯᒪᔪᖅ ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ 
ᑐᓴᐅᒪᑎᑦᓯᒋᐊᕋᓱᐊᕐᓂᕐᒧᑦ ᐱᓇᓱᐊᕈᓯᖓᓂ ᐊᒻᒪᓗ ᐃᒥᐊᓗᑦᓯᒪᓗᑎᒃ ᐊᖁᑦᑕᐃᓕᒪᓂᕐᒧᑦ ᐱᓇᓱᐊᕈᓯᖓᓂ. 
 

ᐃᖃᓗᒻᒥᐅᑦ, ᐱᖓᓱᑦ ᐊᑭᓕᖅᓱᖅᑕᐅᒐᑎᒃ ᐃᑲᔪᖅᐸᑦᑐᑦ ᑐᓂᔭᐅᓚᐅᖅᑐᑦ ᐃᓕᓴᕆᔭᐅᔾᔪᑎᓂᒃ 
ᐱᓕᕆᐊᖃᖅᓯᒪᓂᖏᓐᓄᑦ ᓇᒥᑐᐃᓐᓇᖅ ᓯᑎᒥ. ᕼᐊᑐ ᑕᐃᓕ ᑐᓂᔭᐅᓚᐅᖅᑐᖅ ᐃᓕᓴᕆᔭᐅᒍᑎᒥᒃ 
ᐊᑦᓱᕉᑎᖃᖅᓯᒪᓂᖓᓄᑦ ᐃᖃᓗᐃᑦ ᓂᔾᔭᐅᓯᔭᖅᑏᑦ ᑎᒥᖁᑎᖏᓐᓄᑦ ᐊᖏᔪᖅᑳᖑᓯᒪᓕᖅᑐᓂ ᐊᕐᕌᒍᓂᒃ 
ᐱᖓᓱᓂᒃ. ᓵᓚᑦ ᐳᐊᒡ ᐊᑦᓱᕉᑎᖃᖅᓯᒪᔪᖅ ᐃᑲᔪᖃᑦᑕᖅᑐᓂ ᐃᑲᔪᖅᑕᐅᒋᐊᖃᓪᓚᕆᑦᑐᓂᒃ ᑲᒪᑦᓯᐊᖅᑐᑦ 
ᐅᖄᓚᕕᖓᓂ. ᐃᓚᐅᖃᑕᐅᕙᒻᒥᔪᖅ ᓄᓇᕗᒻᒥ ᐃᓴᒃᓯᒪᒋᒃ ᐃᓅᓯᕐᒥᒃ ᑲᑐᔾᔨᖃᑎᒌᖏᓐᓄᑦ ᐱᓕᕆᐊᖃᖅᐸᑦᑐᑦ 
ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ. ᒥᓯᐅᓪ ᑯᕌᓐᒪᓐ ᓂᕈᐊᕋᑦᓴᓕᐊᒥᓂᖅ ᐱᓕᕆᐊᖃᖃᑦᑕᕐᓂᖓᓄᑦ ᓱᕈᓯᕐᓄᑦ 
ᐃᓗᓯᕐᓗᑦᑐᓄᑦ ᐊᖏᕐᕋᖓᓂ ᐊᑭᓕᖅᓱᖅᑕᐅᒐᓂ ᐃᑲᔪᖅᐸᓐᓂᖓᓄᑦ ᐅᓪᓗᑕᒫᑦ. ᐱᓕᕆᐊᖃᖅᐸᒻᒥᔪᖅ 
ᐊᑐᕆᐊᖏᑦ ᐃᖃᓗᐃᑦ ᓴᓗᒪᖁᓪᓗᒋᑦ ᓴᓂᕐᓂᒃ ᓄᐊᑦᓯᕙᑦᑐᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᐊᓚᓐ ᕼᐊᑦᓱᑐᒪᒻ 
ᑐᓴᕋᑦᓴᓕᕆᓂᕐᒧᑦ ᐊᐅᓚᑦᓯᔨ 

 (867) 975 5531 

